
Menurut beberapa survei, jumlah penutur bahasa Jawa adalah yang terbesar
kedua se-Nusantara setelah bahasa Indonesia. Artinya ia adalah bahasa daerah
dengan jumlah penutur paling banyak di negeri kita ini.

Adapun di tingkat dunia jumlah penutur bahasa Jawa menduduki peringkat
ke-11. dan lebih dari delapan puluh empat juta manusia menggunakan bahasa
Jawa dalam kehidupan mereka sehari-hari. Tak hanya digunakan di Indonesia ia
juga banyak digunakan di negara manca seperti Suriname, Kaledonia Baru,
Malaysia, Singapura dan Belanda.

Disamping itu gerakan dakwah, pengajian, ta'lim di perkampungan dan desa-
desa banyak sekali disampaikan dalam bahasa Jawa. bahkan tidak jarang
sebagian warga utamanya kaum tua di pedesaan. justru kurang memahami
konten dakwah saat disampaikan dengan bahasa selain bahasa yang mereka
gunakan sehari-hari. Allah ta'ala berfirman:

"Kami tidak mengutus seorang rasulpun, melainkan dengan bahasa kaumnya,
supaya ia dapat memberi penjelasan dengan terang kepada mereka..." (QS.
Ibrahim, 4).

Berangkat dari ini semua, kami berusaha menerjemahkan salah satu kitab
agidah terbaik tulisan Syeikh Muhammad Jamil Zainu rahimahullahu ta'ala
berjudul Khudz 'Agidataka Minal Kitabi Was Sunnah Ash Shahihah ke dalam
bahasa Jawa.

Pilihan jatuh ke kitab ini karena pilihan bahasa yang sederhana, pembahasan
yang jelas, mudah dipahami, ringkas namun tidak mengurangi keilmiyahan kitab
ini karena dilengkapi dalil Al-Quran dan Al-Hadits.

Isi kitab ini juga merupakan bahasan yang teramat sangat penting, yang
selayaknya diketahui oleh setiap muslim. yaitu tentang agidah tauhid yang
menjadi intisari ajaran agama Islam.

Terima kasih kami haturkan kepada guru kami yang mulia. Al Ustadz Sa'id
Syamsul Huda hafidzahullahu ta'ala yang telah berkenan memberikan kata
pengantar di tengah kesibukan beliau berdakwah serta mengurus pesantren Al-
I'tisham Gunung Kidul.

Terima kasih pula kami sampaikan kepada semua pihak yang telah turut serta
membantu membidani lahirnya kitab sederhana ini. Besar harapan kami semoga
Tauhid semakin membumi di Nusantara. Teriring doa tulus semoga Allah
memberikan keikhlasan kepada semua pihak dalam ucapan dan perbuatan, wa
jazakumullahu khairan.

PRAWACANA

(pengantar)

Bismillahirrahmanirrahim

Alhamdulillahi Rabbil ‘alamin, sedaya puji pangalembana
konjuk wonten ngarsa dalem Allah subhanahu wata’ala.
Dzat ingkang sampun hanyipta sedaya titah, jin menapa
dene manungsa. Saperlu kagem nindakaken pangibadahan,
ngestoni menapa ingkang dados hak-hakipun Allah kanthi
manembah mligi dumateng Allah ta’ala. Lan nilaraken
sedaya sesembahan sanesipun Allah

Shalawat lan salam mugi tansah katetepna dhumateng
kanjeng Nabi Muhammad, sedaya garwa, putra.
Sumrambahipun dumateng para shahabat lan
panderekipun.

Kitab Khudz Agidataka Minal Kitab wa Sunnah ingkang
kaserat dening panjenenganipun Syeikh Muhammad Jamil
Zainu. Mujudaken satunggaling kitab ingkang mbeber
babagan Agidah Tauhid. Njlentrehaken perkawis Tauhid lan
Syirik kanthi adhedasar dalil-dalil Al Qur'an lan Sunnah.
Kanthi basa ingkang cekak aos sahingga estu wigati dipun
mangertosi, dipun sinaoni dening sedaya kaum muslimin.

Awit piwucal Tauhid lan Aqgidah ingkang leres, saestu

dipun betahaken lan hanggadhahi keagungan ingkang
kathah, antawisipun:

1.Aqgidah ingkang lurus mujudaken benteng ingkang
njagi keslametanipun bandha lan nyawa.

2.Aqidah ingkang leres pinangka syarat dipun
tampinipun sedaya amal lan pangandikan.

3.Aqgidah ingkang leres pinangka lantaran mlebet
swarga lan slamet saking siksaning geni neraka.

4.Agidah mujudaken sebab kesaenan lan tata titi
tentremipun masyarakat.

5.Aqgidah ingkang leres handadosaken tiyang istigomah
nglampahi agaminipun, slamet pikir, rasa lan
bathosipun.

Pramila Aqidah Tauhid ingkang lurus mujudaken kunci
bebungah, katentreman saha rahayuning gesang ing
ngalam donya lan akherat.

Sedherek kita, Al Ustadz Abul Aswad Al Bayati sampun
mbudidaya anjarwakaken kitab menika dateng Basa Jawi.
Kanthi pangajab supados sedherek kaum muslimin,
mliginipun piyantun Jawi langkung gampil anggenipun
nyinau lan anggegulang kitab menika.

Pramila kula ajak-ajak dumateng sedherek-sedherek
kula kaum muslimin. Supados kersa maos lan nyinau kitab
menika, saperlu kagem ngleresaken Aqidah Tauhid.
Satemah saget nuhoni menapa ingkang dados hak-
hakipun Allah Ta’ala.

Mugi Allah Ta’ala tansah paring rahmat, barakah lan
kekiatan dhumateng Al ustadz Abul Aswad Al bayati,
anggenipun mbudidaya nggethok tularaken dakwah
Tauhid. Mugi amal menika dipun dadosaken amal ingkang
ikhlas kerana Allah Ta’ala. Kaganjar ingkang ageng lan
manpangati dhumateng sinten ingkang maos, nyinau lan
ngestokaken suraosipun kitab menika.

Mugi Allah Ta’ala tansah ngreksa lan ndadosaken Kkita
sedaya istigomah nglampahi dhawuhipun Allah. Dipun
dadosaken Ahli lyyaka Na’budu wa iyyaka nasta’in.

Alhamdulillahirobbil ‘alamin
Wa sholallahu ‘ala Nabiyyina Muhammad wa ‘ala Alihi
wa ashhabihi ajma’in
Wassalamu’alaikum warahmatullahi wabarakatuh

\/‘/‘/D‘G\\\/

Gunungkidul, 30 Mulud 1442 / 16 November 2020

Al Faqir Ila ‘afwi Rabbihi wa Maghfiratih
Ust. Said Syamsul Huda

(Pamangku Pondok Pesantren Al-i'tishom Gunung Kidul)

WA

PURWAKA

Bismillahirrahmanirrahim

Yektininipun sedaya pangalembana namung konjuk
wonten ngarsa dalem Allah Subhannahu wa ta'ala. Kita
nyuwun pangayoman saha nyuwun pangapunten awit
sedaya dosa saha kalepatan namung dumateng Allah
ta'ala. Kita ugi nyuwun pangayoman awit saking
awonipun jiwa saha awonipun amal.

Sapa wonge diwenehi pituduh dening Allah ora ana
sawiji kang bisa njlomprongake dheweke. Lan sapa
wonge dijlomprongake dening Allah ora ana sawiji kang
bisa menehi pituduh marang dheweke.

Kitab iki ngemot pitakonan-pitakonan wigati
babagan agidah Islam kang wis tak wangsuli
adhedhasar dalil saka Al-Qur'an lan As-Sunnah. Supaya
kaum muslimin rumangsa luwih marem marang
wangsulan sing bener. Amerga agidah tauhid iku
pinangka kuncining bebungah urip ana ing ngalam
ndonya lan akherat.

Namung marang Allah aku nyenyuwun supaya kitab
iki bisa manpangati kanggo kaum muslimin lan dadi
amal sing ikhlas.

Kaserat Dening Syeikh Muhammad Jamil Zainu -
mugi Allah tansah paring rahmat kagem piyambakipun-.

1. Pitakonan : Apa wigatine Allah ta'ala nyipta awake
dhewe ?

Wangsulan : Allah nyipta awake dhewe supaya ngibadah
marang Allah lan ora tumindak syirik.

Dalile Allah ta'ala dhawuh:

"Lan ingsun ora nyipta jin kelawan manungsa kajaba
supaya dheweke padha menambah marang ingsun."
(QS. Adz-Dzariyat, 56).

Lan dhawuhe Nabi shalallahu 'alaihi wa sallam:

"Hak'e Allah marang kawulane supaya kawula pada
manembah marang Allah lan ora tumindak syirik babar blas.”
(HR. Bukhari-Muslim)

2. Pitakonan : Apa kang diarani ibadah iku ?

Wangsulan : Kang diarani ibadah iku sakabehing perkara
kang ditresnani lan diridhai dening Allah arupa
tetembungan lan tumindak. Kayata donga, shalat, mbeleh
sato kewan (kurban) lan sapanunggalane.

Allah ta'ala dhawuh:

"Dhawuha sira (Muhammad) yektine shalatku, lan (Nusuki)
anggonku mbeleh sato kewan, urip lan matiku kabeh amung
kanggo Allah ta'ala Pangeran kang murba masesa jagad
saisine.”

(QS. Al-An'am, 162)

Nusuki maknane sato kewan sing tak beleh (kurban).

Lan Nabi shalallahu 'alaihi wa sallam uga dhawuh :
"Lan kawulaningsun ora nyerak marang Ingsun kanthi

nindakake perkara kang Ingsun tresnani arupa perkara-
perkara sing wajib." (Hadits Qudsi Riwayat Imam Bukhari)

3. Pitakonan : Kepiye carane awake dhewe nindakake
ibadhah marang Allah ta'ala ?

Wangsulan : Awake dhewe nindakake ibadah marang

Allah jumbuh karo dhawuhe Allah lan Rasul.

Allah ta'ala dhawuh:

"Hei wong-wong kang pada iman manuta sira marang Allah
lan manuta sira marang Rasul. Lan aja mbubrah amal sing
wis sira tindakake."

(QS. Muhammad, 33)

Nabi shalallahu 'alaihi wa sallam uga dhawuh :

"Sapa nindakake sawijining amal kang ora nate ingsun
dhawuhake, mangka amalan iku mau bakal tinampik (Ora
bakal ditampa).”" (HR. Muslim)

4. Pitakonan : Apa awake dhewe iki ngibadah marang
Allah karana rasa wedi lan pengarep-arep?

Wangsulan : lya bener, awake dhewe iki nindakake
ibadah marang Allah kanthi rasa wedi lan pengarep-arep.
Allah ta'ala dhawuh nalika nyipati wong-wong kang pada
iman:

"Dheweke pada Ndonga marang Allah kanthi rasa wedi lan
pengarep-arep.”
(QS. As-Sajdah, 16)

Nabi shalallahu 'alaihi wa sallam uga dhawuh:

"Aku nyuwun suwarga marang Allah, lan aku nyuwun
pangayoman marang Allah saka geni neraka."
(HR Abu Dawud)

5. Pitakonan: Apa kang diarani Ihsan nalika nindakake
ibadah?

Wangsulan : Kang diarani lhsan iku, tansah rumangsa

dipirsani dening Allah ta'ala sajroning pangibadahan.
Allah ta'ala dhawuh:

"Allah iku kang mirsani sira nalika sira ngadeg, lan nalika
sira sujud.” (QS. Asy-Syu'ara, 218-219)

Nabi shalallahu 'alaihi wa sallam uga dhawuh::

"Kang diarani lhsan iku sira manembah/ ngibadah marang
Allah kaya-kaya sira weruh marang Allah. Manawa sira ora
weruh marang Allah, sejatine Allah mirsani marang sira."
(HR. Muslim)

6. Pitakonan : Apa wigatine Allah ta'ala ngutus para Rasul?

Wangsulan : Allah ngutus para Rasul supaya ajak-ajak

manungsa ngibadah marang Allah ta’ala lan ngawisi saka
tumindak syirik. Allah ta’ala dhawuh:

"Lan yekti ingsun wis ngutus marang saben-saben kaum
sawijining Rasul supaya kaum iku pada ngibadah marang

Allah lan ngadoh saka Thaghut.” (QS. An-Nahl, 36)

Thaghut iku setan kang ajak-ajak manungsa supaya
ngibadah marang saliyane Allah.

Nabi shalallahu ‘alaihi wa sallam uga dhawuh :

“Para nabi iku pinangka sedulur, agamane pada kabeh.”
(HR. Muttafaqun ‘Alaihi)

7. Pitakonan : Apa kan diarani Tauhid Rububiyah iku ?

Wangsulan : Tauhid Rububiyah iku maknane nunggalake
Allah ana sajroning tumindake Allah. Kayata mercayani

menawa Allah iku kang nyipta lan murba masesa jagad
saisine. Allah ta’ala dhawuh:

"Sakabehing pangalembana amung konjuk kanggo Allah
Pangeran kang murba masesa jagad saisine.”
(QS. Al-Fatihah)

Nabi shalallahu ‘alaihi wa sallam uga dhawuh :

“Ya Allah paduka menika Pangeran ingkang murba
masesa jagad saisinipun.”
(HR. Muttafaqun Alaih)

8. Pitakonan : Apa kang diarani Tauhid Uluhiyah iku ?

Wangsulan : Tauhid Uluhiyah iku ngemu surasa
nunggalake Allah kanthi pangibadahan kayata ndonga,
mbeleh sato kewan (kurban), nadzar. Allah ta’ala dhawuh :

"Pangeranmu iku Maha Tunggal, ora ana Pangeran kajaba

dheweke. Pangeran kang Maha welas lan Maha asih.”
(QS. Al-Baqgarah, 163)

Nabi shalallahu ‘alaihi wa sallam uga dhawuh :

“Prayogane perkara sepisan sing ko wulangake marang
manungsa iku kalimat syahadat Lailaha illallah.”
(HR. Muttafaqun Alaihi)

9. Pitakonan : Apa kang diarani Tauhid Asma' Was Sifat?

Wangsulan : Tauhid Asma’ Was Sifat iku mercayani
sifate Allah kang wis disebutake ana ing Al-Qur’an,
utawa sifate Allah kang wis disebutake dening Nabi
shalallahu ‘alaihi wa sallam ana sajroning hadits-hadits
kang shahih, jumbuh karo kahanan satenane. Kanthi ora
tumindak Takwil, ora tumindak Tafwidh, Tamtsil lan uga
Ta’thil.

Kayata mercayani sifat Istiwa’ (duwur), sifat Nuzul
(mudun) lan sifat-sifat liyane, arupa sifat kang jumbuh
karo kamulyane Allah ta’ala. Allah ta’ala dhawuh :

"Ora ana sawiji kang madhani Allah, lan Allah iku Dzat
kang Maha miyarsa sarta Maha mirsani.”

(QS. Asy-Syura, 11)

Nabi shalallahu ‘alaihi wa sallam uga dhawuh :

“Allah ta’ala iku mudhun saben wayah wengi ana ing langit
ndonya.” (HR. Muslim)

Maknane Allah ta’ala iku mudhun kanthi cara mudhun
kang jumbuh karo kamulyane Allah, lan ora padha karo
mudune sawijining makhluk.

10. Pitakonan : Allah ana ngendi ?

Wangsulan : Allah ana saduwure ‘Arsy ana sadhuwure
langit. Allah ta’ala dhawuh:

“Allah iku ana sadhuwure ‘Arsy.”
(QS. Thaha, 5)

Maknane Allah iku ana ing ndhuwur lan munggah kaya
dene disebutake ana ing kitab Shahih Bukhari.

Nabi shalallahu ‘alaihi wa sallam uga dhawuh, :
“Yektine Allah ta’ala nyerat sawijining kitab ..... lan kitab iku

mapan ana ngarsane Allah ing sadhuwure ‘Arsy.”
(HR. Muttafaqun ‘Alaih)

11. Pitakonan : Apa Allah iku nyartani awake dhewe ?

Wangsulan : Allah nyartani awake dhewe kanthi
pamirenge, paningale lan ngilmune Allah. Allah ta’ala
dhawuh:

“Allah dhawuh, sira sakloron aja pada wedi ! yektine ingsun
nyartani sira sakloron, aku krungu lan aku weruh.”
(QS. Thaha, 46)

Nabi shalallahu ‘alaihi wa sallam dhawubh, :
“Yektine sira kabeh iku nyuwun marang sawijining Dzat

kang maha miyarsa, cerak lan Allah iku nyartani sira kabeh.”
Maknane Allah nyartani kanthi ilmunipun. (HR. Muslim).

T .
Tl B0 o L VY
12. Pitakonan : Apa gunane Tauhid iku ?

Wangsulan : Gunane tauhid nyebabake rasa aman ana ing
akhirat saka pasiksan. Lan hidayah ana ing ngalam
ndonya. Tauhid uga dadi jalaran diapurane dosa. Allah
ta’ala dhawuh, :

“Wong-wong kang pada iman lan ora ngregeti keimanane
kanthi tumindak zalim dheweke bakal diparingi aman, lan
diparingi hidayah/ pituduh.”

(QS. Al-An’am, 82)

Tumindak zalim iku maknane tumindak syirik.
Nabi shalallahu ‘alaihi wa sallam uga dhawuh, :

“Hak-e kawula marang Allah, Allah ora bakal maringi
pasiksan marang wong kang ora tumindak syirik.”
(HR. Muttafaqun ‘Alaih)

13. Pitakonan : Apa wae syarat-syarat ditampane amal
ibadah iku ?

Wangsulan : Syarat-syarat ditampane amal ana ing
ngarsane Allah iku ana telu:

a. Iman marang Allah lan tauhid (Allah Maha tunggal).
Allah ta’ala dhawuh, :

“Yektine wong-wong kang pada iman lan nindakake amal
shalih bakal diparingi omah ana ing suwarga Firdaus.”
(QS. Al-Kahfi, 107)

Nabi shalallahu ‘alaihi wa sallam uga dhawuh, :

“Kandhakna aku iman marang Allah, banjur istigamaho.”
(HR. Muslim)

b. Ikhlas, yaiku nindakake amal kerana Allah kanthi tanpa
riva’ lan sum’ah (pamer marang manungsa.) Allah ta’ala
dhawuh,:

“Padha ngibadaho sira kabeh marang Allah kanthi ikhlas.”
(QS. Az-Zumar, 2)

c. Amal ibadah kudu jumbuh karo syariate Nabi shalallahu
‘alaihi wa sallam, Allah ta’ala dhawuh, :

“Lan apa-apa kang diwulangake dening rasul marang sira
pada tindakna, apa kang diawisi dening rasul pada
tinggalna.” (QS. Al-Hasyr, 7)

Nabi shalallahu ‘alaihi wa sallam uga dhawubh, :

"Sapa nindakake amal kang ora nate ingsun dhawuhake,
amal iku bakal tinampik.” Maknane ora bakal tinampa
dening Allah. (HR. Muslim)

14. Pitakonan : Dosa apa sing paling gedhe mungguhing

Allah ?

Wangsulan : Dosa sing paling gedhe iku tumindak syirik
marang Allah. Allah ta’ala dhawuh, :

“(Lugman kandha) Hei anakku, sira aja tumindak syirik

marang Allah ! yektine syirik iku dadi dosa sing paling
gedhe.” (QS. Lugman, 13)

Lan nalika Rasul shalallahu ‘alaihi wa sallam disuwuni
pirsa:

“Dosa punapa ingkang paling ageng ?”. Piyambakipun
dhawuh, : “Sira gawe tandhingan kanggo Allah kamangka
Allah sing nyipta marang sira.”

(HR. Muttafaqun ‘Alaih)

Tandhingan maknane sesembahan saliyane Allah.

15. Pitakonan : Apa kang diarani Syirik Akbar iku (Syirik
sing gedhe)?

Wangsulan : Syirik Akbar iku maknane ngaturake
pangibadahan marang saliyvane Allah ta’ala. Kayata
ndonga marang saliyvane Allah, njaluk pangayoman
marang wong sing wis mati, utawa njaluk pangayoman
marang wong urip kang ghaib, Allah ta’ala dhawuh,

"Lan sira padha ngibadaha marang Allah lan aja padha
nyekuthokake Allah kelawan barang liyane (tumindak
syirik).” (QS. An-Nisa, 36)

Nabi shalallahu ‘alaihi wa sallam uga dhawuh,

“Kalebu dosa sing paling gede, tumindak syirik marang
Allah.” (HR. Bukhari)

16. Pitakonan : Apa kesyirikan iku isih ana ing
satengahing umat iki?

Wangsulan: lya ana wujude, Allah ta’ala dhawubh, :

“Lan akeh-akehe manungsa ngaku iman marang Allah,
kamangka dheweke pada tumindak syirik marang Allah.”
(QS. Yusuf, 106)

Nabi shalallahu ‘alaihi wa sallam dhawuh, :

“Dina kiamat ora bakal dumadi nganti ana perangane
umatku kang melu ngetutake wong musyrikin. Lan nganti
ana brahala kang disembah.” (Hadits shahih riwayat
Tirmidzi)

17. Pitakonan : Apa hukume ndonga marang wong mati,
lan ndonga marang wong kang ghaib ?

Wangsulan : Ndonga marang wong mati lan ndonga
marang wong kang ghaib (ora ana ngenggon) kalebu
tumindak syirik sing gedhe. Allah ta’ala dhawuh, :

"Lan aja pada ndonga marang saliyane Allah kang ora bisa
menehi manpangat, lan bebaya marang sira. Menawa sira
nekat nindakake yekti sira kalebu golongane wong kang

tumindak zalim.” (QS. Yunus, 106)

Golongane wong kang zalim maknane golongane wong
kang tumindak syirik.

Nabi shalallahu ‘alaihi wa sallam uga dhawubh, :
“Sapa wonge mati kanthi kahanan ndonga marang saliyane

Allah, dheweke bakal mlebu neraka.”
(HR. Bukhari)

18. Pitakonan : Apa ndonga iku kalebu ibadah?

Wangsulan : lya, ndonga iku klebu ibadah, Allah ta’ala

dhawuh, :

“Lan Pangeranira dhawuh ; Sira pada nyuwuna marang
ingsun. Ingsun bakal nyembadani panyuwunanira.
Saperangane wong kang gumedhe ora gelem nyuwun
marang ingsun, dheweke bakal mlebu neraka jahanam
Dakhirin (kanthi asor).” (QS. Ghafir, 60)

Nabi shalallahu ‘alaihi wa sallam uga dhawuh, :
“Donga iku pinangka ibadah.”

(HR. Ahmad lan Imam Tirmidzi ngendika : hadits hasan
shahih)

19. Pitakonan : Apa wong mati iku iso krungu marang
donga penyuwunan?

Wangsulan : Wong mati iku ora bisa ngrungokake donga
penyuwunan, Allah ta’ala dhawuh, :

“Sira ora bakal bisa gawe wong mati dadi krungu.”
(QS. An-Naml, 80)

"Sira ora bakal bisa gawe krungu wong sing wis mati ing
kuburan.” (QS. Fathir, 22)

20. Pitakonan : Apa awake dewe dikeparengake njaluk
pitulungan marang wong mati lan wong

kang ghaib?

Wangsulan : Awake dewe ora dikeparengake njaluk
pitulungan marang wong-wong iku mau. Allah ta’ala

dhawuh:

“Lan brahala kang disuwuni saliyane Allah ora bisa nyipta
babar blas, ananging dheweke iku sing dicipta. Brahala iku
barang mati dudu barang urip. Lan wong kafir iku ora
mangerteni menawa deweke bakal diuripake.”

(QS. An-Nahl, 21)

"Nalika sira nyuwun pitulungan marang Allah banjur Allah
nyembadani penyuwunanira.”
(QS. Al-Anfal, 9)

Nabi shalallahu ‘alaihi wa sallam dhawubh, :
“Dhuh Pangeran kula ingkang Maha Gesang, Maha Kiat,

kanthi kawelasan Paduka kula nyuwun pitulungan
dhumateng Paduka.” (Hadits hasan riwayat Tirmidzi)

21. Pitakonan : Apa dikeparengake njaluk pangayoman
marang saliyane Allah?

Wangsulan : Ora dikeparengake, dalile pangandikane
Allah ta’ala, :

"Namung dumateng Paduka ya Allah kula nyenyuwun, lan
namung dumateng Paduka ya Allah kula nyuwun
pangayoman.” (QS. Al-Fatihah, 5)

Lan pangandikane Nabi shalallahu ‘alaihi wa sallam :

"Manawa sira nyuwun, nyuwuna marang Allah. Lan manawa
sira nyuwun pangayoman, nyuwuna pangayoman marang
Allah.” (Hadits hasan riwayat Tirmidzi)

22. Pitakonan : Apa awake dewe dikeparengake njaluk
pitulungan marang wong urip?

Wangsulan: lya dikeparengake njaluk pitulungan
sajroning perkara kang bisa disembadani. Allah ta’ala
dhawuh, :

“Lan sira kabeh prayoga pada lung-tinulungan ing
kabecikan lan tagwa.” (QS. Al-Maidah, 2)

Nabi shalallahu ‘alaihi wa sallam uga dhawuh, :

“Lan Allah iku tansah maringi pitulungan marang kawulane,
sauger kawula mau tansah aweh pitulungan marah
sedulure.” (HR. Muslim)

sl 3 5301 50 0B - YY L

23. Pitakonan: Apa dikeparengake nadzar marang
saliyane Allah ?

1 2TE 2 5o
Y53 550 Y- v
5550 o 3 6 58 ) 5 1 IS 58

www.cintasedekah.org Q www.bimbinganislam.com



QQQQ Jupuken Agidahmu Saka Al-Quran Lan Sunnah ﬁpﬁﬂ
s — M

~
£

Bl 535 ooy cainkals Al & G 5 5% 5 -8 45

(G, 51 3133) iy Yo
Wangsulan :

: Ora dikeparengake nadzar kajaba amung
kanggo Allah. Adhedhasar dhawuhe Allah ta’ala, :

‘(Maryam kandha) Dhuh Pangeran kulo sayektosipun kula
nadzar dhumateng Paduka badhe merdikakaken jabang
bayi ingkang mapan wonten guwa garba kula punika.”
(QS. Ali Imran, 35)

Lan adhedhasar dhawuhipun Nabi shalallahu ‘alaihi wa
sallam,:

Sapa wonge duwe nadzar arep manut marang Allah,
prayoga enggal ditindakake. Lan sapa wonge duwe nadzar
arep maksiat marang Allah, aja ditindakake .”

(HR. Bukhari)

24. Pitakonan : Apa dikeparengake mbeleh sato kewan
(kurban) kanggo saliyane Allah?

Wangsulan: Ora dikeparengake, dalile dhawuhe Allah
ta’ala, :

"Mangka pada tindakna shalat marang Pengeranira lan
tindakna Kurban.” (QS. Al-Kautsar, 2)

Kurban maknane mbeleh sato kewan kurban kanggo
Allah.

Lan Nabi shalallahu ‘alaihi wa sallam uga dhawuh, :

"Allah paring laknat marang wong kang mbeleh sato kewan
kanggo saliyane Allah.” (HR. Muslim)

25. Pitakonan : Apa awake dhewe dikeparengake
Thawaf ngubengi kuburan kanthi
pangajab nyerak marang mayit ing
kuburan?

Wangsulan : Awake dhewe ora dikeparengake Thawaf
kajaba ana ing Ka’bah, Allah ta’ala dhawuh:

"Prayoga sira kabeh padha nindakna Thawaf ana ing
Ka’bah.” (QS. Al-Hajj, 29)

Nabi shalallahu ‘alaihi wa sallam uga dhawuh, :

“Sapa wonge Thawaf ana ing Ka’bah kaping pitu, banjur
shalat rong rakaat. Ganjarane pada karo merdikakake
budak.”

(Hadits shahih riwayat Ibnu Majah)

26. Pitakonan : Apa hukume ngelmu sihir ? (santhet,
tenung, magic, jengges, pelet, gendam,
lan sapanunggalane-pent).kewan
(kurban) kanggo saliyane Allah?

Wangsulan : Ngelmu sihir iku kalebu kekufuran, Allah
ta’ala dhawuh, :

"Ananging para setan iku sing kafir sebab deweke menehi
piwulang ngelmu sihir marang manungsa.”
(QS. Al-Baqgarah, 102)

Nabi shalallahu ‘alaihi wa sallam uga dawuh, :

“Sumingkira sira saka pitung perkara kang agawe cilaka ;
Tumindak syirik marang Allah, Ngelmu sihir ...”
(HR. Muslim)

27. Pitakonan : Apa awake dhewe dikeparengake
ngandel marang dukun lan tukang ramal

ing babagan ngelmu ghaib?

Wangsulan : Awake dhewe ora dikeparengake ngandel

marang dukun lan tukang ramal, adhedhasar dhawuhe
Allah ta’ala:

"Dhawuha sira Muhammad ! saisine langit lan bumi, ora ana
sawiji kang mangerteni barang ghaib kajaba namung Allah
ta’ala.” (QS. An-Naml, 65)

Nabi shalallahu ‘alaihi wa sallam uga dhawuh, :

“Sapa wonge teka marang dukun utawa tukang ramal.
Banjur mercayani kandhane dukun. Yekti dheweke wis kafir
marang wahyu kang diparingake marang Nabi Muhammad

shalallahu ‘alaihi wa sallam.” (Hadits shahih riwayat

Ahmad)

28. Pitakonan : Apa ana sawijining makhluk kang weruh
barang ghaib?

Wangsulan : Ora ana sawijining makhluk kang weruh
barang ghaib. Kajaba wong kang diparingi ngerti dening

Allah ta’ala saka perangane para Rasul. Allah ta’ala
dhawuh, :

"Panjenengane Allah kang ngawuningani barang ghaib.

Allah ora medharake barang ghaib marang sapa-sapa.

Kajaba marang para rasul kang diridhai dening Allah.”
(QS. Jin, 25-26)

Nabi shalallahu ‘alaihi wa sallam dhawubh, :

“Ora ana kang meruhi barang ghaib kajaba amung Allah
ta’ala.” (hadits hasan riwayat Thabarani)

29. Pitakonan : Apa awake dhewe dikeparengake
nganggo jimat rupa tali lan gelang
kanggo mertamba?

Wangsulan : Awake dhewe ora dikeparengake nganggo
barang cacah loro iku mau adhedhasar dhawuhe Allah
ta’ala,:

“Menawa sira ketaman bebendu ora ana kang bisa ngilangi
kajaba amung Allah ta’ala.” (QS. Al-An’am, 17)

Lan adhedhasar dhawuhipun Nabi shalallahu ‘alaihi wa
sallam:

"Mangertia menawa jimat iku ora bisa nambahi kejaba saya
ringkih. Guwaken ! menawa sira mati kanthi kahanan
nganggo jimat, sira ora bakal beja selawase.”
(Hadits shahih riwayat Al-Hakim lan dishahihake uga
disarujuki dening Imam Adz-Dzahabi)

30. Pitakonan : Apa awake dhewe dikeparengake

nganggo jimat rupa kalung, kulbuntet
lan sapanunggalane?

Wangsulan : Awake dhewe ora dikeparengake nganggo

barang-barang iku mau kanggo tolak sawan, adhedhasar
dhawuhipun Allah ta’ala:

o5 wl

"Menawa sira ketaman bebendu ora ana kang bisa ngilangi
kejaba namung Allah ta’ala.” (QS. Al-An’am, 17)

Lan adhedhasar dhawuhipun Nabi shalallahu ‘alaihi wa
sallam:

”Sapa wonge nganggo Tamimah (jimat), yekti dheweke wis
tumindak syirik.” (HR. Ahmad )

Tamimah iku kalung rupa inten, akik, lan kulbuntet kang
digunakake kanggo tolak sawan/ sawangen.

31. Pitakonan : Apa hukume ngamalake aturan-aturan
gaweane manungsa kang nalisir saka
agama Islam?

Wangsulan : Ngamalake aturan gaweane manungsa kang
nalisir saka agama Islam iku pinangka tumindak kufur
nalika nduweni kapercayan menawa aturan iku mau halal,
utawa nduweni kapercayan manawa aturan iku mau luwih
becik tinimbang hukum Islam. Allah ta’ala dhawuh:

”Lan sapa wonge ora ngamalake hukume Allah mangka
dheweke kalebu wong-wong kang kafir.”
(QS. Al-Maidah, 44)

Lan Nabi shalallahu ‘alaihi wa sallam uga dhawuh:
"Sauger para panguwasa ora ngamalake kitabe Allah, lan
ora gelem milih wahyu kang wis Allah paringake, mesthi

Allah bakal anggawe dheweke dadi cecongkrahan.”
(Hadits hasan riwayat lbnu Majah lan ulama liyane).

32. Pitakonan : Kepiye carane awake dhewe mbantah
marang pitakonane setan: “Sapa sing
nyipta Allah ?.”

Wangsulan : Menawa setan menehi was-was marang
salah sewijining sira kanthi pitakonan kaya mangkana
mau. Enggal-enggala nyuwun pangayoman marang Allah.
Allah ta’ala dhawuh:

"Menawa setan nggodha sira supaya nampik bebener,
enggal nyuwuna pitulungan lan pangayoman marang Allah
kang Maha miyarsa lan Maha mangertosi samubarang.” (QS
Fushilat : 36)

Lan Rasulullah wis paring piwulang marang awake dhewe
babagan carane nampik godhane setan, yaiku kanthi
ngucap:

"Aku iman marang Allah lan Rasul-E. Allah iku Pangeran
kang disuwuni, Allah ora peputra lan ora diputrakake, lan
ora ana sawiji kang madhani.”

Sakwise kui banjur ngidu ing sisih kiwa kaping telu.
Katutukake nyuwun pangayoman marang Allah ta’ala
banjur mandheg (aja digagas godhane setan). Yekti cara
iki bisa nampik godhane setan.

(Cara ini pinangka ringkesan saka hadits-hadits shahih
riwayat Bukhari, Muslim, Ahmad lan Abu dawud)

33. Pitakonan : Apa bahayane Syirik Akbar (tuminda
syirik sing gedhe)?

Wangsulan : Syirik Akbar iku dadi jalaran manungsa

mlebu neraka selawase. Allah ta’ala dhawuh:

"Yektine ! sapa kang musyrik anggone manembah marang
Allah, dheweke diharamake ora kena mlebu suwarga.
Panggonane ana ing neraka. Lan wong kang zalim iku ora
ana kang bisa tetulung marang dheweke.”

(QS Al-Maidah: 72)

Nabi shalallahu ‘alaihi wa sallam uga dhawuh :

Nabi shalallahu ‘alaihi wa sallam uga dhawuh :

“Sapa sowan marang Allah kanthi nggawa dosa syirik,
dheweke bakal mlebu neraka.” (HR. Muslim)

34. Pitakonan : Apa amal kang dibarengi karo tumindak
syirik ana gunane ?

Wangsulan : Amal kang dibarengi karo tumindak syirik iku
ora ana gunane, adhedhasar dhawuhe Allah:

"Menawa dheweke tumindak syirik, mesthi bakal muspra
amal kang wis ditindakake.” (QS Al-An’am : 88)

Lan Nabi shalallahu ‘alaihi wa sallam uga dhawuh:
“Allah dhawuh ; Ingsun iku Dzat kang ora mbutuhake

sekuthu, sapa wonge ngamal kanthi cara syirik ingsun
bakal ninggalake dheweke lan sekuthune.” (HR. Muslim)

35. Pitakonan : Apa kang diarani Syirik Asghar (tumindak
syirik sing cilik) iku ?

Wangsulan: Syirik Asghar iku Riya’ (pamer), Allah ta’ala
dhawuh:

"Sapa wonge kepingin ketemu marang Pangerane, prayoga
nindakake amal shalih lan ora tumindak syirik nalika
manembah marang Pangerane.” (QS Al-Kahfi: 110)

Lan Nabi shalallahu ‘alaihi wa sallam uga dhawuh :

“Perkara sing tak sumelangake tumrape sira kabeh iku syirik
sing cilik, utawa seneng pamer.” (Hadits shahih
riwayat Ahmad )

Lan klebu tumindak Syirik Asghar nalika manungsa
ngucap:

“Menawa ora kerana Allah lan si fulan”. Lan ngucap:
“Kanthi kersane Allah lan kersamu”. Nabi shalallahu ‘alaihi
wa sallam dhawuh:

"Sira iku aja ngucap ; ‘Kanthi kersane Allah lan kersane si
fulan!” Ananging ngucapa ; ‘Kanthi kersane Allah banjur
kersane si fulan’.” (Hadits shahih riwayat Abu Dawud)

36. Pitakonan : Apa dikeparengake sumpah kanthi nyebut
asma saliyane Allah ?

Wangsulan : Ora dikeparengake sumpah kanthi nyebut
asma saliyane Allah. Allah ta’ala dhawuh:

“Dhawuha (sira Muhhammad) ora mangkono, demi
Pangeranku sesuk ing dina kiamat sira mesthi ditangekake
saka pati.”

(QS At-Taghabun: 7)

Lan Nabi shalallahu ‘alaihi wa sallam dhawuh :
“Sapa wonge sumpah kanthi nyebut asma saliyane Allah,
yekti dheweke wis tumindak syirik.” (Hadits shahih
riwayat Ahmad)
Nabi shalallahu ‘alaihi wa sallam uga dhawuh::
Sapa wonge sumpah, prayoga nyebut asmane Allah

utawa yen ora bisa luwih becik meneng wae.”
(HR Bukhari-Muslim)

37. Pitakonan : Kanthi cara kepiye awake dhewe Tawassul
marang Allah ?

Wangsulan : Tawassul iku ana kang dikeparengake lan ana
kang diawisi.

Tawassul kang dikeparengake iku tawassul kanthi Asmane
Allah lan sifat-sifat-E. Uga tawassul kanthi amal shalih.
Allah ta’ala dhawuh:

"Lan Allah anggadahi Asmaul Husna nyuwuna sira kabeh
kanthi nyebut Asmaul Husna.”
(QS Al-A’raf: 180).

Allah ta’ala uga dhawuh:

"Hei wong-wong kang padha iman, padha taqwao sira
marang Allah. Lan padha goleka lantaran kang bisa agawe
sira cerak marang Allah.”

(QS Al-Maidah: 35).

Ngemu surasa: Sira nyerak marang Allah kanthi taat
marang Allah lan nindakake amal kang ditresnani dening
Allah ta’ala. Tafsiran iki disebut dening Ibnu Katsir
kapethik saka pangandikane Imam Qatadah nalika
nafsirake ayat saka surat Al-Maidah ing nduwur.

Nabi shalallahu ‘alaihi wa sallam uga nate dhawuh::

“Dhuh Allah kula nyuwun dhumateng paduka kanthi nyebat
sedaya Asma kagungan Paduka.” (Hadits shahih riwayat
Imam Ahmad).

Lan Nabi shalallahu ‘alaihi wa sallam uga dhawuh marang
para sahabat kang nyuwun supaya diuripake ana ing
suwarga bebarengan karo Nabi :

“Pada ewangana aku supaya aku bisa tetulung marang

sira kabeh kanthi ngakeh-akehi sujud I” Ngemu surasa

supaya ngakeh-akehi nindakake shalat. Sebab shalat
kalebu amal shalih. (HR. Muslim).

Lan dikeparengake tawassul kanthi katresnane awake
dhewe lan katresnane Allah marang Rasul uga wong-
wong kang shalih. Kaya lelakone wong sing kekurung
sajroning guwa kang nindakake tawassul kanthi amal
shalih, banjur Allah paring pepadhang kanggo dheweke.

Tawassul kang diawisi :

1.Yaiku kanthi ndonga marang wong mati, lan ngaturake
panyuwunan marang wong mati. Kaya dene sing akeh
ditindakake ing dina saiki. Tumindak iki kalebu Syirik
Akbar adhedhasar dhawuhe Allah ta’ala:

"Lan aja pada ndonga marang saliyane Allah, kang ora bisa
menehi manpangat lan bebaya marang sira. Menawa sira
wani nindakake, yekti sira klebu perangane wong-wong
kang tumindak dzalim.” (QS Yunus : 106).

Wong-wong kang tumindak zalim iku maknane wong-
wong kang tumindak syirik.

2. Tawassul kanthi kalungguhane Nabi shalallahu ‘alaihi
wa sallam kayata nalika sira ngucap:

“Dhuh Allah kanthi kalungguhanipun kanjeng Nabi
keparenga paduka paring kesarasan dumateng kawula.”

Tumindak iki kalebu tumindak Bid’ah, sebab para sahabat
ora ana kang nindakake. Lan karana Umar bin Khathab
nate tawassul kanthi Abbas bin Abdul Muthalib nalika isih
gesang, kanthi cara njaluk didongakake. Lan Umar ora nate
tawasssul marang Nabi sakwise kanjeng Nabi seda.

Tawassul kang kaya mangkene iki bisa njalari Syirik
nalika nduweni kepercayan manawa Allah iku mbutuhake
lantaran manungsa, kaya dene panguwasa lan pejabat.
Sebab iku ateges madhakake antarane Khalig (kang
wenang nyipta) kelawan makhluk.

Kanggo nambahi kawruh kang luwih gamblang, uga dalil-
dalil babagan perkara iki. Prayoga awake dhewe pada
maca kitab “At-Tawassul Ahkamuhu Wa Anwa’uhu”
seratane Syeikh Al-Albani rahimahullahu.

38. Pitakonan : Apa ndonga iku butuh marang lantaran
manungsa?

Wangsulan : Ndonga iku ora mbutuhake lantaran manungsa
adhedhasar dhawuhe Allah ta’ala:

”Lan nalikane kawulaningsun padha nyuwun pirsa marang
sira babagan ingsun, dhawuha Ingsun iku cerak.” (QS Al-
Baqgarah:186).

Lan adhedhasar dhawuhe Nabi shalallahu ‘alaihi wa sallam;

“Yektine sira iku nyuwun marang Pangeran Kang Maha
Miyarsa lan Maha Cerak, lan Allah iku anyartani sira kabeh.”
(HR. Muslim).

Ngemu surasa Allah iku anyartani/bebarengan kalawan
manungsa kanthi ngelmune.

39. Pitakonan : Apa dikeparengake njaluk donga (njaluk
didongakake) marang menungsa?

Wangsulan : Dikeparengake njaluk donga marang wong
urip, lan ora dikeparengake njaluk donga marang wong
mati. Allah ta’ala dhawuh nalika wawan pangandikan
dumateng Rasul nalika piyambakipun tasih gesang:

"Lan sira (hei Muhammad) nyuwuna pangapura kanggo
wong-wong kang iman sing lanang lan sing wadon.”
(QS Muhammad : 19)

Disebutake uga ana sajroning hadits shahih riwayat Imam
Tirmidzi :

“Yekti ana wong lanang kang lara mripate marak sowan
marang Nabi banjur matur : Paduka kula suwun ndonga
dumateng Allah supados Allah paring kesarasan dumateng
kula.”

Pitakonan : Kepiye mungguh jejibahane Nabi pinangka
lantaran ?

Wangsulan : Jejibahane Nabi pinangka lantaran iku kanthi
cara Tabligh (menehi piwulang syariat), Allah ta’ala
dhawuh:

"Hei Rasul wulangna wahyu kang wis diparingake
Pangeranira marang sira.”
(QS Al-Maidah: 67)

Lan Nabi shalallahu ‘alaihi wa sallam uga dhawuh :

“Dhuh Allah, mugi Paduka kepareng nekseni.” Nalika iku
Nabi maringi wangsulan marang para sahabat kang matur ;
Kula sami nekseni bilih panjenengan sampun maringi
piwucal syariat.” (HR. Muslim).

Pitakonan : Awake dhewe iki njaluk syafaat Rasul marang
sapa?

Wangsulan : Awake dhewe njaluk syafaat Rasul marang
Allah, Allah ta’ala dhawuh :

"Dhawuha sira (Muhammad) manawa sekabehing syafaat
iku kagungane Allah.” (QS Az-Zumar: 44).

Lan Nabi maringi piwulang marang para sahabat supaya
ngucap:

“Dhuh Allah mugi Paduka ndadosaken Nabi saged
nyuwunaken syafaat dumateng kula.” (Hadits hasan

riwayat Imam Tirmidzi).

Nabi shalallahu ‘alaihi wa sallam uga dhawuh :

“Yekti ingsun nyinggahake pandonganingsun supaya ingsun
bisa nyuwunake syafaat ing dina kiamat kanggo umatku
kang mati kanthi kahanan ora nate tumindak syirik babar

blas.” (HR Muslim)

Pitakonan : Apa awake dhewe dikeparengake njaluk
syafaat marang wong sing isih urip ?

Wangsulan : Awake dhewe dikeparengake njaluk syafaat
marang wong urip babagan perkara kadonyan. Allah ta’ala

dhawuh:

"Sapa menehi syafaat sing becik, dheweke bakal diparingi
jatah kabecikan. Lan sapa wonge menehi syafaat sing ala
dheweke bakal diparingi jatah sing ala.” (QS An-Nisa: 85)

Nabi shalallahu ‘alaihi wa sallam uga dhawuh::

Pada menehana syafaat ! sira bakal diparingi ganjaran.”
(Hadits shahih riwayat Abu dawud )

= PEFIIERNEEE L

Pitakonan: Apa awake dhewe dikeparengake ngluwihi
wates nalika ngalembana marang Nabi ?

Wangsulan : Ora dikeparengake ngluwihi wates nalika

ngalembana marang Nabi, Allah ta’ala dhawuh:

Dhawuha sira (Muhammad) yektine ingsun iku manungsa
kaya sira kabeh. Ingsun diparingi wahyu lan yektine
Pangeranira iku Pangeran kang Maha Tunggal.”
(QS. Al-Kahfi: 110)

Nabi shalallahu ‘alaihi wa sallam uga dhawuh :

“Aja pada tumindak Al-Itra’ (nyubya-nyubya kanthi ngluwihi
wates) marang ingsun! kaya dene wong nasrani ngluwihi
wates nalika nyubya-nyubya marang Isa bin Maryam. Yektine
ingsun iku pinangka kawula, mangka pada ngucapa ;
Muhammad iku kawula lan utusane Allah.” (HR. Bukhari)

Al-Itra’ iku mengku surasa kebablasen anggone
ngalembana.

Pitakonan : Apa hukume Jihad Fi Sabilillah ?

Wangsulan : Jihad iku wajib ditindakake kanthi bandha,
nyawa lan uga lisan. Allah ta’ala dhawuh:

"Padha mangkata jihad sira kabeh ing kahanan entheng
utawa abot. Lan tindakna Jihad kanthi bandha lan nyawanira
ing margine Allah.” (QS At-Taubah: 41)

Nabi shalallahu ‘alaihi wa sallam uga dhawuh :

“Tindakna jihad marang wong muysrik kanthi bandha,
nyawa lan lisanira.” (Hadits shahih riwayat Abu Dawud)

www.cintasedekah.org @ www.bimbinganislam.com



QQQQ Jupuken Agidahmu Saka Al-Quran Lan Sunnah ﬁpﬁﬂ
s — DM

20030 5a G - 20

Pitakonan: Apa kang diarani Al-Wala’ (nyedulur lan mbala
marang wong Islam) iku ?

Wangsulan : Al-Wala’ iku ngemu surasa tresna lan
tetulung. Allah ta’ala dhawuh:

"Wong iman lanang lan wong iman wadon iku siji marang
livane pada sih-sinisihan.”
(QS At-Taubah: 71)
Nabi shalallahu ‘alaihi wa sallam uga dhawuh :
“Wong iman iku marang wong iman liyane kayadene

wewangunan kang mbakohake siji marang liyvane.”
(HR Muslim)

Pitakonan : Apa awake dhewe dikeparengake nyedulur lan
tetulung bab agama marang wong kafir?

Wangsulan : Awake dhewe ora dikeparengake nyedulur

lan tetulung bab agama marang wong kafir, Allah ta’ala
dhawuh:

“Lan sapa wae perangane sira kang nyedulur marang yahudi

lan nasrani, mangka dheweke kalebu golongane kaum
iku mau.” (QS Al-Maidah : 51)

Nabi shalallahu ‘alaihi wa sallam uga dhawuh :

“Yekti kulawargane suku fulan iku dudu wali-waliku (Sebab
dheweke kafir).” (Hadits shahih riwayat Ahmad)

Pitakonan : Sapa kang diarani wali iku ?

Wangsulan : Wali iku wong kang iman lan taqwa, Allah
ta’ala dhawuh:

"Mangertia yekti waline Allah iku ora bakal wedi lan ora
bakal sedih. Yaiku wong-wong kang pada iman lan uga pada
tagwa.” (QS Yunus: 62-63)

Nabi shalallahu ‘alaihi wa sallam uga dhawuh :

“Yekti waliku iku amung Allah lan wong-wong iman kang
shalih.” (Hadits shahih riwayat Ahmad)

Pitakonan : Kaum muslimin iku nindakake hukum kanthi
apa?

Wangsulan : Kaum muslimin ngamalake hukum kanthi Al-
Qur’an lan hadits sing shahih. Allah ta’ala dhawuh:

"Lan pada tindakna hukum ing antarane sira kabeh kanthi
wahyu peparinge Allah.” (QS Al-Maidah : 49)

Nabi shalallahu ‘alaihi wa sallam uga dhawuh :
“Dhuh Allah Paduka menika ngawuningani perkawis
ingkang ghaib lan perkawis ingkang katon. Paduka

ingkang mutusi ing antawisipun titah Paduka.”
(HR Muslim)

Pitakonan : Apa sebabe Allah ta’ala maringake Al-Qur’an ?

Wangsulan: Allah ta’ala maringi Al-Qur’an supaya
diamalake, Allah dhawuh:

"Pada manuta marang wahyu kang diparingake
Pangeranira marang sira.”
(QS Al-A’raf:)
Nabi shalallahu ‘alaihi wa sallam uga dhawuh :
“Pada wacanen Al-Qur’an, lan pada amalna sarta aja golek

pangan lantaran Al-Qur’an.” (Hadits shahih
riwayat Ahmad)

Pitakonan: Apa hukume ngamalake hadits sing shahih ?

Wangsulan : Ngamalake hadits shahih iku wajib hukume,
adhedhasar dhawuhe Allah ta’ala:

"Apa wae kang didhawuhake Rasul marang sira pada
tindakna. Lan apa wae kang diawisi dening Rasul pada
tinggalna. Lan tagwao sira kabeh marang Allah.”
(QS Al-Hasyr:7)

Nabi shalallahu ‘alaihi wa sallam uga dhawuh::

“Wajib tumrape sira kabeh gegujengan marang sunnahe
Rasul lan sunnahe Khulafaur Rasyidin sing antuk pituduh.
Pada gegujengana marang sunnah iku mau.” (Hadits shahih

riwayat Ahmad)

Pitakon : Apa awake dhewe cukup nggunakake Al-Qur’an
lan ora butuh marang Hadits?

Wangsulan : Awake dhewe durung cukup nggunakake Al-
Qur’an tanpa Hadits, Allah ta’ala dhawuh:

"Lan Ingsun maringi sira Al-Qur’an supaya sira njlentrehake
marang manungsa apa kang wis diparingake marang
manungsa.” (QS An-Nahl: 44)

Nabis shalallahu ‘alaihi wa sallam uga dhawuh :
“Kawruhana aku diparingi Al-Qur’an lan diparingi perkara

kang padha karo Al-Qur’an (yaiku Hadits).”
(Hadits shahih riwayat Abu Dawud lan ulama liyane)

Pitakon : Apa awake dhewe dikeparengake luwih nggugu
marang panemune manungsa tinimbang
dhawuhe Allah dan Rasul ?

Wangsulan : Ora dikeparengake luwih nggugu marang

panemune manungsa tinimbang dhawuhe Allah lan Rasul
adhedhasar dhawuhe Allah ta’ala:

"Hei wong-wong kang pada iman aja pada nglancangi ana
ngarsane Allah lan Rasule.” (QS Al-Hujurat: 1)

Lan adhedhasar dhawuhe Nabi shalallahu ‘alaihi wa
sallam:

“Ora kena manut marang kawula ana sajroning kemaksiatan
marang Allah.” (Hadits shahih riwayat Ath-Tahabarani )

Lan adhedhasar dhawuhe Ibnu Abbas:

“Aku sumelang bakal ana udan watu saka langit nibani sira
kabeh. Sebab aku kandha marang sira : Rasulullah dhawuh
ananging sira mbantah kanthi kandhane Abu Bakar lan

Umar.”

Pitakonan : Awake dhewe kudu kepiye nalika ana
cecongkrahan ?

Wangsulan : Awake dhewe bali marang Al-Qur’an lan As-

Sunnah sing shahih, Allah ta’ala dhawuh:

"Nalika sira kabeh pada beda panemu ana sajroning perkara,
pada balekna marang Allah lan Rasule menawa sira iman
marang Allah lan dina kiamat. Kang kaya mangkana iku luwih
utama lan luwih becik ing tembe mburine.” (QS An-Nisa : 59)

Nabi shalallahu ‘alaihi wa sallam uga dhawuh :

“Wajib tumrape sira kabeh gegujengan marang sunnahku
lan sunnahe para Khulafaur Rasyidin, pada godhelana
marang sunnah iku mau.” (Hadits shahih riwayat Ahmad)

Pitakonan : Kepiye carane anggonmu tresna marang Allah
lan Rasule ?

Wangsulan : Aku tresna marang Allah lan Rasule kanthi
cara manut marang kekarone lan nindakake dhawuh-
dhawuhe, Allah ta’ala dhawuh :

"Dhawuha sira (Muhammad) menawa sira kabeh ngaku
tresna marang Allah, prayoga pada manut marang aku. Allah
bakal tresna marang sira kabeh, lan paring pangapura
marang sekabehing dosanira. Lan Allah iku Maha Paring
Pangapura lan Maha welas.” (QS Ali Imran : 31)

Pitakonan : Apa awake dhewe dikeparengake ninggalake
amal lan pasrah marang takdir ?

Wangsulan : Awake dhewe ora dikeparengake ninggalake
amal adhedhasar dhawuhe Allah:

"Wong kang seneng aweh lan tagwa, semono uga sedekah
lan percaya (marang ganjaran). Ingsun bakal maringi
gampang marang dheweke.” (QS Al-Lail : 5-7)

Lan adhedhasar dhawuhe Nabi shalallahu ‘alaihi wa
sallam:

“Pada tindakna amal, sebab saben manungsa bakal
digampangake.” (H.R. Bukhori-Muslim)

Pitakonan: Apa ana bid’ah hasanah ana sajroning agama ?

Wangsulan : Ora ana bid’ah hasanah ana sajroning agama.
Dalile Allah ta’ala dhawuh:

“Ing dina iki Ingsun wis nyampurnakake agamanira, lan wis
dak cukupake nikmat ingsun kanggo sira. Lan ingsun wis
ridha Islam dadi agamanira.” (QS Al-Maidah : 3)

Uga dhawuhe Nabi shalallahu ‘alaihi wa sallam:
“Sekabehe bid’ah iku nyasar, lan sekabehe amal kang

nyasar iku ana ing neraka panggonane.” (Hadits shahih
riwayat Ahmad lan ulama liyane)

Pitakonan: Apa kang diarani bid’ah iku ?

Wangsulan : Bid’ah ana sajroning agama iku nambabhi
utawa nyuda syariat, Allah ta’ala dhawuh nalika maido
marang wong-wong kang musyrik :

"Apa wong-wong musyrik iku nduweni sekuthu kang gawe
syariat agama kanthi tanpa ijin palilahe Allah.”
(QS Asy-Syura: 21)

Nabi shalallahu ‘alaihi wa sallam uga dhawuh:

“Sapa wonge gawe perkara anyar sajroning agama kang ora
ana parentahe, bakal tinampik.” (Muttafaqun ‘alaih)

Tinampik maknane ora bakal ditampa dening Allah ta’ala.

Pitakonan : Apa sunnah hasanah iku ana ing sajrone
Agama Islam ?

Wangsulan : lya sunnah hasanah iku ana ing sajrone
agama Islam, Nabi shalallahu ‘alaihi wa sallam dhawuh :

“Sapa wonge nguri-uri sunnah sing becik sajroning agama
Islam. Dheweke bakal diparingi ganjaran sunnah iku mau
lan diparingi ganjarane wong sing ngamalake sunnah
sakwise iku tanpa nyuda ganjaran mau babar pisan.”
(HR. Bukhari)

Pitakon : Kapan kaum muslimin dimenangake dening Allah ?

Wangsulan : Kaum muslimin bakal dimenangake dening
Allah nalika dheweke gelem bali ngamalake isine kitab
Allah (Al-Qur’an) lan Sunnah Nabine shalallahu ‘alaihi wa
sallam. Gelem nggethok tularake agidah tauhid, menehi
pepeling saka tumindak syirik awujud apa wae. Lan
dheweke nyepakake kekuatan kanggo ngadhepi
mungsuh. Allah ta’ala dhawuh :

"Hei wong-wong kang padha iman, menawa sira tetulung
marang Allah. Allah bakal tetulung marang sira kabéh
lan bakal ngukuhaké dlamakanira ora bakal
mundur sapecak."

(QS Muhammad: 7)

"Allah janji marang wong kang pada iman saka sira kabéh,
lan wong kang nindakaké amal shalih. Bakal diparingi
panguasa ana ing bumi kaya sing wis diparingake marang
wong-wong sadurungé sira.

Dikukuhaké agamané yaiku agama kang wis diridhai Allah
kanggo dhéwéké.

Lan diparingi ganti katentreman sawisé rasa wed..

Sauger pada gelem ngibadah marang Ingsun lan ora
tumindak syirik marang Ingsun babar blas."
(QS An-Nur: 55)

Nabi shalallahu ‘alaihi wa sallam dhawuh : Nalika
sawijining kawula/ manungsa ketaman kasusahan lan
sedih banjur dheweke ngucap:

"Allahumma Inni ‘Abduka wabnu ‘abdika, wabnu amatika,

nasiyati biyadika, madhin fi hukmika, ‘Adlun Fi Qadha’ik.

As’aluka bikullismin huwa laka, sammaita bihi nafsak, au

anzaltahu fi kitabika, au ‘allamtahu ahadan min khalgika

awista’tsarta bi fi ‘ilmil ghaibi ‘indaka an taj’alal qur’ana

rabi’a qalbi wa nuura shadri wa jala’a huzni wa dzahaaba
hammi.”

Werdine/ artine :

"Dhuh Allah yektosipun kula niki kawula paduka, putra
saking kawula paduka ingkang kakung lan putra saking
kawula paduka ingkang estri. Ubun-ubun kula wonten
panguwaosipun Paduka. Pepesthen paduka dumateng kula
mesthi kalampahan, lan takdir Paduka dhumateng kula
mesthi adil.

Kula nyuwun dhumateng Paduka kanthi nyebat sedanten
asma Paduka. Asma ingkang Paduka Agem. Asma ingkang
sampun paduka wucallaken dhumateng sawijining makhluk
Paduka. Asma ingkang Paduka simpen wonten alam ghaib
ing ngarsa Paduka. Supados Paduka ndadosaken Al-Qur’an
pinangka bebungahe ati kula, pepadange dada kula, tamba

kasedihan kula, lan tamba kasusahan kula.”

“Mesthi Allah bakal ngilangi rasa sedih lan susahe. Lan
bakal ngganti rasa sedih kanthi bebungah.”
(Hadits shahih riwayat Ahmad)

Aplikasi
Cinta Sedekah

¢

zakaty

CINTASEDEKAH.ORG/KALKULATOR-ZAKAT/

CINTA SEHAT

CINTASEDEEAH.ORG

CINTASEDEKAH.ORG/APLIKA JADWALKAJIAN.COM
SI-CINTA-SEHAT

Cinta Sedekah

Yayasan
Cinta Sedekah

Yayasan Cinta Sedekah adalah lembaga nirlaba milik
kaum muslimin yang berkhidmat mengelola infak dan
sedekah sesuai syariat untuk mewujudkan masyarakat
Muslim yang bermartabat.

Berawal dari bincang ringan dengan pembina group
Bimbingan Islam terkait problematika dakwah dan
banyaknya potensi umat yang belum dikembangkan
secara optimal, dalam upaya mengembangkan dakwah
agar mampu menjangkau semua elemen masyarakat dan
kalangan, maka munculah gagasan untuk mendirikan
Lembaga Nirlaba, Sosial dan Dakwah yang dikelola secara
profesional sesuai petunjuk syariat Islam.

Selain menyalurkan infak dan sedekah pada
umumnya, Yayasan Cinta Sedekah lebih berfokus
menyalurkan sedekah berupa bantuan pendidikan kepada
kaum muslimin sehingga sedekah Anda tidak berhenti
disaat itu, tetapi menjadi ilmu jariyah yang mengalir terus
pahalanya selama terus diamalkan dan disebarkan.
Dengan demikian pahala sedekah Anda menjadi lebih
maksimal dan luas penggunaannya.

Yayasan
Bimbingan Islam
(BiAS)

Bimbingan Islam atau lebih sering disingkat BiAS
adalah wadah untuk belajar agama islam melalui media
aplikasi Whatsapp, saat ini BiAS bermarkas di Jalan Nyi
Ageng Nis, KG1/511, Rejowinangun, Kotagede, Yogyakarta,
Daerah Istimewa Yogyakarta, Indonesia

Bimbingan Islam atau BiAS diasuh dan dibimbing oleh
para ustadz lulusan dari Universitas Islam Al-Madinah
Kerajaan Saudi Arabia. Beberapa Asatidzah pembimbing
dan pemateri di bimbingan Islam adalah sebagai berikut:

e Ustadz Fauzan Abdullah

e Ustadz Amrullah Akadhinta

¢ Ustadz Rosyid Abu Rosyidah
e Ustadz Abul Aswad Al Bayati
e Ustadz Ratno

o Ustadz Riki Kaptamto

e Ustadz Rizqo Kamil

e Ustadz Arief Budiman

e dan asatidz lainnya

